
PARA SA: KAALAMAN NG MGA MAGULANG, GURO AT

MAMIMILI
PAKSA: Mga Paalala sa Publiko sa Pagpili ng mga Bibilhing Gamit

sa Eskwela o School Supplies para sa mga Bata

Nais ng Food and Drug Administration (FDA) na magbigay-paalala sa lahat na maging
maingat at mapanuri sa pagpili at pagbili ng mga gamit sa eskwela para sa nalalapit na pasukan,
higit lalo sa mga kagamitang para sa maliliit na mga bata. Ang mga karaniwang gamit tulad ng
pandikit, crayons, lead pencils, water color, glue stick/ glue, correction fluid, pambura, oil
pastel, poster paints, chalk, at modelling clay ay ilan sa mga dapat na suriing mabuti kapag
bibilhin. Ang mga sumusunod ay ilang patnubay para sa matalinong pamimili ng lahat:

Larawan 1. Halimbawa ng School Supplies. Photo credits mula sa Google at www.clipartpanda.com.

1. Siguraduhing basahin ang lahat ng mga nakasulat sa pakete, kahon o mismong
bibilhing school supplies. Maging mapanuri sa mga rekomendasyon na nakalaan para
sa mga mamimili. Tingnan ang pangalan at address ng manufacturer, distributor o
importer na responsable sa pagbebenta ng produkto sa merkado. Bigyang pansin ang
mga babala na nakalagay sa mga gamit at ang mga dapat sundin at iwasan. Siguraduhin
ding basahin ang nakalaang instruksyon na maaaring makita sa bibilhing school

supplies.

Larawan 2. Halimbawa ng Sumusunod sa Label na Naaayon sa mga Kasalukuyang Batas at Regulasyon. (Harap at Likod)

2. Piliin ang school supplies na naaayon para sa mga bata. Kadalasang ligtas ang mga
karaniwang school supplies na mabibili sa merkado. Ngunit mayroong ilan na maaaring
magdulot ng health hazards dahil sa maliliit na bahaging natatanggal na pwedeng
malunok gaya ng pambura sa lapis, o aksidenteng pag-inom ng g/ue o pintura. Dahil
dito, pinapayuhan ang mga magulang o nakatatanda na bantayan ang mga maliliit na
bata sa tuwing gumagamit ng mga ito.

3. Suriin ang school supplies kung may sira o depekto na maaaring magdulot ng
aksidente sa mga bata. Agad itapon ang anumang kagamitang makikitaan nito.

4. Laging bumili ng school supplies sa mga kilala at mapagkakatiwalaang tindahan
o pamilihan. Mas makasisigurong ligtas at may kalidad ang mabibiling produkto sa
mga ito. Makatitiyak ang mga mamimili na sa panahon ng aksidente o adverse health
effects na maaaring idulot ng nabiling gamit, maaari silang dumulog sa tindahan kung
saan nila nabili ang produkto o kaya ay ipapalit o ibalik ang produkto ayon sa Batas
Republika Blg. 7394 o mas kilala sa tawag na “The Consumer Act of the Philippines”.

5. Kumonsulta agad sa doktor kapag may hindi inaasahang pangyayari tulad ng
aksidenteng pag-inom o pagkain ng school supplies. Kung may kakaibang reaksyon
ang bata mula sa paggamit ng school supplies tulad ng pangangati o pamumula ng balat
ay agad din itong ikonsulta sa doktor.

6. Kung may reklamo o isyu sa kaligtasan ng nabiling school supplies ay agad na
ipagbigay-alam sa FDA. Upang gumawa ng report, puntahan ang e-Report na
matatagpuan sa FDA website at ibigay ang mga hinihinging impormasyon (tingnan ang
Larawan 3).

Larawan 3. FDA Website Home Page

7. Ugaliing bumisita sa FDA website (www.fda.gov.ph) upang alamin ang mga
napapanahong ulat tungkol sa mga school supplies sa merkado. Ang FDA ay
naglalabas ng paalala tungkol sa mga napapanahong isyu para sa kaalaman at ikabubuti
ng publiko.

Para sa karagdagang impormasyon at katanungan, maaaring magpadala ng e-mail sa
info@fda.gov.ph. Ang lahat ay hinihikayat na sumangguni at ipagbigay-alam sa FDA ang
anumang kahina-hinalang aktibidad o ibinebentang school supplies sa pamilihan sa
pamamagitan ng mga sumusunod:

1. FDA e-Report sa website
2. Magpadala ng e-mail sa report@fda.gov.ph
3. Tumawag sa FDA sa numerong (02) 857-1984

Ang ang mga paalalang ito ay hindi lamang naaayon ngayong panahon ng pasukan
kundi dapat tandaan sa tuwing mamimili ng ganitong uri ng mga kagamitan.

Ang mga impormasyong nakasaad ay para sa kaalaman at patnubay ng lahat.

OIC, Director Géneral

